Car(ta) vendicionis et dati

1230 settembre 5, Como, "in domo Ottonis <de Quadrio>"
Con il consenso di Lafranco "Siccapanis de Quadrio" loro curatore e del console di giustizia Ruggero "Ravazelta" le sorelle Carina e Florina del fu Andrietto "de Ysolla" di Como, minorenni, gravate da debiti e in istato di povertà, vendono a Ottone "de Quadrio" del fu Alberto "de Ponte de Quadrio" tre appezzamenti siti in territorio di Cermenate per duecentoventicinque lire di denari nuovi.
Originale in ASMi, P, cart. 105, n. 137 (su camicia; sul verso n. 144) [A].  Regesto in PARUTA - MAURELLI, ad a.
Pergamena di taglio leggermente irregolare nella parte inferiore; buono lo stato di conservzione, con piccolissime rosicature nel margine superiore.  Rigatura e marginatura.  Foro di filza subito sopra l'ultima riga di testo, nella parte sinistra della pergamena.  Sul  verso  solo scritture d'archivio moderne.

Il presente atto è utilizzato dal Campiche nella sua compilazione delle tavole dei magistrati comaschi.
Il notaio Castello impiega forme alternative per una stessa parola.

(SN)  In nomine Domini.  Anno dominice incar(nacionis) milleximo ducenteximo trigeximo, die iovis quinto intrante mense septembr(is), indic(ione) quarta.  Cum Carina et Florina sorores filie et heredes quondam Andrieti de Ysolla de Cum(is), minores | set etiam puberes prout dixer(unt), molle gravarentur debiti paterni, et propter magnas exspensas que facte fuerant in recuperandis terris suis paternis infrascriptis, et cum magna efficerentur inedia nec haberent | res mobiles nec alias res ex quibus possent habere alimonias et ipsum debitum sanare, cum consensu et auctoritate ser Lafranci Siccapanis de Quadrio de Cum(is) curatoris ad infrascripta o(mn)ia facienda | et cellebranda et peragenda, eisdem puberibus dati et confirmati per dominum Rugerium Ravazeltam consulem Cum(an)e iusticie, et cum decreto et auctoritate eiusdem consullis qui videns utilitatem ipsarum minorum plurimum | in hoc versari, quia cognovit magnum es alienum inminere ipsis minoribus ultra quantitatem ducentum librarum in causis quas ipse minores habuer(unt) cum Iacobo Gualdono ablatico et Iacobo filio Arnoldi de | Cum(is) sub consulibus Cum(an)e iusticie; ideoque ex parte publica ad infrascripta omnia facienda et pertractanda seu peragenda et cellebranda suum interposuit decretum et auctoritatem; fecerunt vendic(ionem) | et datum domino Ottoni de Quadrio Cumano iudici filio quondam domini Alberti de Ponte de Quadrio, nominative de peciis tribus terre laborative iacentibus in territorio de Cermenate, prima quarum iacet ibi ubi | dicitur in Bodratio: coheret ei a mane accessium, a meridie terra quam tenet Lafrancus de Tencuria, a sero et a monte via publica; secunda iacet ibi ubi dicitur similiter in Bodracio in suprascripto territorio, et est terra laborativa,| a mane via publica, a meridie brugarii et silve, a sero similiter via publica, a monte Guidonis de Colvenia; tercia pecia est terra laborativa similiter, cum vitibus, et iacet ubi dicitur in Roncacio a mane et | a meridie via publica, a sero Buroli de Monte, a monte Amizonis de Colvenia et Lamberti de Burgo de Cermenate; eo salvo si alie ibi reperirentur choerencie. Et insuper predicte filie et heredes | suprascripti quondam Andrieti, cum consensu predicti curatoris earum ibi presentis et cum decreto et auctoritate predicti consullis, posuer(unt) in suum locum et ius predictum dominum Ottonem de Quadrio de predictis | terris venditis, et eidem domino Ottoni deder(unt) et cesser(unt) ac mandaver(unt) omnia iura omnesque actiones et raciones reales et personales, utiles et dirrectas eis et alicui earum co(m)petentes et co(m)petentia | in predictis et pro predictis et super predictis rebus venditis; ita ut ipse dominus Otto et eius heredes et cui vel quibus dederint sint et succedant in universum locum et ius predictarum minorum de predictis | rebus venditis, et utantur et experiantur omni iure et ratione quo et qua ipse minores, sed iam puberes, uti et experiri possent et poterant in omnibus et per omnia, tam in agendo quam in defendendo. Preterea | dicte minores, sed iam puberes, cum consensu et auctoritate dicti curatoris earum et cum decreto et auctoritate dicti consullis, promisser(unt) omnia sua bona pignori oblig(ando) ipsi domino Ottoni quod defendent et | guarentabunt ipsi domino Ottoni et eius heredibus et cui dederint predictas res venditas et predicta iura et actiones ab omni homine omni te(m)pore iure et racione et pro earum dato et facto, cum suis pignoribus et | dispen(diis), in pena totius da(m)pni et interesse.  Et insuper predicte minores, cum consensu predicti curatoris earum et cum decreto et auctoritate predicti consullis, deder(unt) para(boll)am eidem domino Ottoni ut sua auctoritate intret | in corporalem possessionem predictarum rerum venditarum; et interim donec intraverit constituer(unt) se tenere et possidere predictas res venditas nomine ipsius domini Ottonis.  Et insuper ad maiorem cautellam predicte mi|nores, cum consensu et auctoritate predicti curatoris earum ibi presentis et decreto et auctoritate dicti consullis, iuraver(unt) corporaliter ad sancta Dei evuangelia suprascriptum contractum totum ut supra et infra legitur in quolibet capitulo ratum et firmum habere | et tenere o(mn)i te(m)pore, et nullo te(m)pore contravenire aliquo modo vel iure, et specialiter infrascripti precii soluc(ionem) et confess(ionem); et insuper quod firmabunt predictam vendicionem et datum et suprascripta et infrascripta o(mn)ia cum pervenerint ad etatem legiptimam,| si requisite fuerint, infra octo dies postquam requisite fuerint.  Et pro predicta vendic(ione) et dato et cessione et predictis et infrascriptis o(mn)ibus predicte minores, cum consensu et auctoritate curatoris earum et decreto dicti consullis, contente et confesse fuer(unt) | se recepisse et habuisse ab eodem domino Ottone libras ducentas vigintiquinque denariorum novorum bonorum, o(mn)i occaxione remota non numerate pecc(unie) et non dati et soluti precii et spei future numerationis et tradic(ionis).  Et predicta o(mn)ia fecer(unt) ipse minores | cum consensu dicti curatoris earum et decreto suprascripti consullis.  Et recepit ipse dominus Otto, salvis et confirmatis o(mn)ibus datis de ipsis terris per eas et per alias personas factis in ipsum dominum Ottonem, salvo et retento o(mn)i iure ipsis minoribus in o(mn)ibus | fructibus preteriti te(m)poris suprascriptarum terrarum, et specialiter de illis qui percepti fuer(unt) vel percipi potuer(unt) per Arnoldum de Cum(is) et Iacobum eius filium et Gualdonum ablaticum.  Predicti contrahentes hanc car(tam) fieri rogaver(unt).  Actum Cum(is), in domo suprascripti domini Ottonis.  
Interfuer(unt) ibi testes Iacobus filius quondam Arialdi Greci et Iohannes de Gillioto filius condam Ottoboni de Gillioto et Arnoldus filius Uberti de Fenegroe et Guilielmus filius Iunii de Leuco, et pro not(ariis) Lantelmus filius condam ser Guidonis | de Canonica et Guifredus filius quondam Iohannis Coxie et Iacobus filius Andree de la Penola, omnes de Cum(is), rogati. (SN)  Ego iamdictus Guifredus Cossia notarius interfui et subscripsi.

(SN)  Ego iamdictus Iacobus notarius de la Penola interfui et subscripsi.

(SN)  Ego Castellus notarius filius quondam Bernardi de Bregniano Cumani iudicis hanc car(tam) tradidi et scripsi.
(R.P.C.)
